
1. Անհրաժեշտությունը
ՀՀ կառավարության 2016 թվականի 29  դեկտեմբերի N 1359-Ն որոշմամբ լուծարվել է «Ուսուցման Կենտրոն» ՊՈԱԿ-ը, որի լուծարումից հետո մնացած շարժական գույքը (սեփական և ամրացված) հաշվառվել է ՀՀ ֆինանսների նախարարության հաշվապահական հաշվեկշռում: Վերոհիշյալ գույքը «Ուսուցման Կենտրոն» ՊՈԱԿ-ի Ուլնեցի 31 հասցեից ամբողջությամբ տեղափոխվել է ՀՀ ֆինանսների նախարարության վարչական շենքերի պահեստային մասեր: 
Հաշվի առնելով Հայաստանի Հանրապետության Գեղարքունիքի մարզի Ճամբարակ համայնքի ղեկավարի խնդրանքը՝ համայնքի ուսումնական հաստատություններում և վարչական այլ շենքերում գույքի և համակարգչային տեխնիկայի անհրաժեշտության կապակցությամբ, ինչպես նաև գույքն ըստ նպատակի օգտագործելու անհրաժեշտությունը` նպատակահարմար է այն նվիրաբերել Հայաստանի Հանրապետության Գեղարքունիքի մարզի Ճամբարակ համայնքին:
2. Ընթացիկ իրավիճակը և խնդիրները

Հայաստանի Հանրապետության Գեղարքունիքի մարզի սահմանամերձ Ճամբարակ համայնքի ուսումնական հաստատություններում և վարչական այլ շենքերում առկա է կահույքով և համակարգչային տեխնիկայով համալրելու անհրաժեշտություն:



3.  Կարգավորման նպատակը և բնույթը 
[bookmark: _GoBack]      Նախագծով առաջարկվում է հավելվածում նշված գույքը նվիրաբերել ՀՀ Գեղարքունիքի մարզի սահմանամերձ Ճամբարակ համայնքին:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ Ֆինանսների նախարարության աշխատակազմի իրավաբանական վարչության կողմից:
5. Ակնկալվող արդյունքը
ՀՀ Գեղարքունիքի մարզի Ճամբարակ համայնքի դպրոցներին և վարչական այլ շենքերին Գույքը նվիրաբերելով` կապահովվի վերջիններիս կահավորման և համակարգչային տեխնիկայով համալրման հարցը:

«Հայաստանի Հանրապետության Գեղարքունիքի մարզի Ճամբարակ համայնքին գույք նվիրաբերելու մասին» ՀՀ կառավարության որոշման ընդունմամբ պետական բյուջեի ծախսերի և եկամուտների էական ավելացում կամ նվազեցում չի առաջանա:

«Հայաստանի Հանրապետության Գեղարքունիքի մարզի Ճամբարակ համայնքին գույք նվիրաբերելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:

ՀՀ Ֆինանսների նախարարություն
